
河上亭子四首

作者：李化龍　明

本作品收錄於《李于田詩集》

版本信息

其一

自識林中趣，偏憐河上亭。

平田千鏡曉，高抑四圍青。

蟬浥雲間露，鷗眠水際汀。

主人深愛客，百遍許重經。

其二

擾擾居城市，何如向此亭。

湖平朝雨白，林遠暮烟青。

荇菜翻魚藻，蒹葭亂鶴汀。

問奇人載酒，愧我太玄經。

X-GORB Books | zh.wikisource.org | CC BY-SA 4.0 1 / 2



河上亭子四首

其三

興來何所徃，散��坐空亭。

水菜叅差綠，烟林遠近青。

牧人分犢草，渙父占鷗汀。

向晚行歌玄，惟持種樹經。

其四

夜久不能寐，明日澹幽亭。

海雲當戶紫，鬼火隔林青。

竹韻風前葉，波縈雨後汀。

十年浪廻首，多難飽曾經。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

